
З А П И С Н И К
Од  69-тата седница на Советот на Општина Берово одржана на ден 27.08.2025 година (среда) со почеток  во 08:00 часот во салата за состаноци при Oпштина Берово.
            Седницата ја отвори и со неа раководеше Претседателот  на Советот на Општина Берово г- дин Петар Ружински.
            Од вкупно 15 Советници на седницата присуствуваа 14 советници и тоа: Петар Ружински, Марија Буровска, Стево Суџуковиќ, Славица Фурнаџиска, Гоце Ружински, Емилија Страторски, Герасим Гриовски, Ангела Здравковска, Виолета Марковска - Димовска,Викторија Спенџарска Стеен, Александар Мишовски,Владо Методиев, Дејан Механџиски и Глигорчо Крстовски.
Оправдано отсутна беше советничката Наташа Ваканска.
            Претседателот на Советот констатираше дека на Седницата присуствуваа мнозинството советници на Советот и дека Советот може полноважно да одлучува.
            На Седницата присуствуваa Градоначалникот на Општина Берово, Звонко Пекевски, м-р. Анита Рунтевски  како правна поддршка, Јасмина Кржовска како техничка поддршка за снимање и пренос на седницата во живо на YouTube канал.
Претседателот на Советот, Петар Ружински за работа на 69-тата Седница на Совет на Општина Берово го предложи следниот:  
                                           ПРЕДЛОГ ДНЕВЕН РЕД       
1. Записник од 67-та седница на Совет на Општина Берово;
2. Предлог О Д Л У К А за определување на местата и условите за истакнување на изборни плакати на територијата на oпштина Берово;
3. Одлука за измена на Статутот на Дом на културата “Димитар Беровски” Берово;
4. [bookmark: _Hlk206489198]Шестмесечен Извештај за работа на ЈПКР “Услуга” Берово за 2025 година;
5. [bookmark: _Hlk206498664]Шестмесечен Извештај за финансиско работење на ЈПКР “Услуга” Берово за 2025 година;
6. Предлог Oдлука за прифаќање на донација од Ротари Клуб Скопје-Исток;
7. Предлог Oдлука за прифаќање на донација од Ротари Клуб Скопје-Запад;
8. Советнички иницијативи и прашања;
9. Барања од институции и граѓани.

Советничката Викторија Спенџарска Стеен се јави за збор и предложи дополнување на дневниот ред со една нова точка за која биле доставени дополнителни матерјали: 

*Статутарна одлука за изменување и дополнување на Статутот на ООУ “Дедо Иљо Малешевски” Берово;
Со ова дополнување новата предложена точка  ќе биде под реден број 8 точките под  реден број 8 и 9 да бидат  поместени под реден број 9 и 10 од дневниот ред.
Никој од советниците не се јави за збор, па се премина на гласање и со 14 гласа ЗА, 1  ОТСУТЕН, НЕМА советници кои гласаа ПРОТИВ, НЕМА ВОЗДРЖАНИ советници е усвоен предлогот на советничката Викторија Спенџарска Стеен .
По усвојување на предлогот на советничката , Претседателот на Советот го стави на гласање целокупниот дневен ред заедно со усвоениот предлог на советничката Викторија Спенџарска  Стеен , и со 14 гласа ЗА, 1 ОТСУТЕН, НЕМА советници кои гласаа ПРОТИВ, НЕМА ВОЗДРЖАНИ советници  е усвоен следниот:
ДНЕВЕН РЕД

1.Записник од 67-та седница на Совет на Општина Берово;
 2.Предлог О Д Л У К А за определување на местата и условите за истакнување на изборни плакати на територијата на oпштина Берово;
 3.Одлука за измена на Статутот на Дом на културата “Димитар Беровски” Берово; 4.Шестмесечен Извештај за работа на ЈПКР “Услуга” Берово за 2025 годинa 5.Шестмесечен Извештај за финансиско работење на ЈПКР “Услуга” Берово за 2025 година;
 6.Предлог Oдлука за прифаќање на донација од Ротари Клуб Скопје-Исток;
7.Предлог Oдлука за прифаќање на донација од Ротари Клуб Скопје-Запад;
8.Статутарна одлука за изменување и дополнување на Статутот на ООУ “Дедо Иљо Малешевски” Берово;
9.Советнички иницијативи и прашања;
10.Барања од институции и граѓани.


1. Записник од 67-та седница на Совет на Општина Берово;
Претседателот на Советот, Петар Ружински отвори расправа по дадената точка.
Советникот Гоце Ружински се јави за збор и кажа дека има забелешки во врска со записникот каде што треба да се направи мала корекција на страна 7 точка 15 каде што  стои 8 гласа за, нема против , 8 гласа воздржани  треба да биде 7 гласа за, 2 изземени и 6 воздржани советници.
Никој од советниците не се јави за збор, па се премина на гласање и со 14 гласа ЗА , 1 ОТСУТЕН, НЕМА советници кои гласаа ПРОТИВ, НЕМА ВОЗДРЖАНИ советници е усвоен Записник од 67-та седница на Совет на Општина Берово.       

2.Предлог О Д Л У К А за определување на местата и условите за истакнување на изборни плакати на територијата на oпштина Берово;
Претседателот на Советот, Петар Ружински отвори расправа по дадената точка.
Советничката Викторија Спенџарска Стеен се јави за збор и кажа дека  Комисијата  за јавни дејности не одржала состанок.Напомена дека според оваа Одлука се определуваат местата и условите за истакнување на изборните плакати на територијата на Општина Берово како место на кое ќе се истакнуваат изборните плакати без надоместок  се определуваат следните места: во градот Берово се поставуваат рекламни табли пред штабовите на партиските партии, Сити лајтот на плоштадот во Берово.Додека во останатите населени места во руралните населби на ѕидовите на задружните домови кои се во сопственост на општината,на потпорните ѕидови на улиците, оградните ѕидови на јавните површини,деловни објекти во државна сопственост.Како дополнителни места за истакнување на изборните плакати со надомест се:металните билборди на раскрсницата помеѓу улицата Моша Пијаде и ул.Маршал Тито и улицата 23ти Август кај автобуската станица.Изборните плакати можат да се истакнуваат и на стамбени или други објекти со претходна согласност на сопственикот на објектот.Советничката надополни дека определени се и условите како на пример не е дозволено истакнување на плакати од кампањата на објектите каде што се наоѓа гласачкото место или просторијата каде што се спровдува гласањето.Право на користење на определените места имаат организаторите на изборната кампања –политичките партии, коалиции и групи на избирачи кои учествуваат во изборниот процес со свои кандидати.Општината гарантира еднакви услови за сите организатори на изборната камапања при истакнување на плакатите .Забрането е уништување на изборните плакати или лепење на плакати преку други плакати на други организатори на изборната кампања.
 Никој од советниците не се јави за збор, па се премина на гласање и со 14 гласа ЗА , 1 ОТСУТЕН, НЕМА советници кои гласаа ПРОТИВ, НЕМА ВОЗДРЖАНИ советници е усвоена  Предлог О Д Л У К А за определување на местата и условите за истакнување на изборни плакати на територијата на oпштина Берово;

3.Одлука за измена на Статутот на Дом на културата “Димитар Беровски” Берово;

Претседателот на Советот, Петар Ружински отвори расправа по дадената точка.

Советничката Викторија Спенџарска Стеен зеде збор и кажа дека во врска со оваа точка има измена на член 18 став 1 точка 5 каде што стои има еден од следните меѓународни признати сертификати или уверенија за активно познавање на англискиот јазик не постар од пет години: ТОЕФЕЛ ИБТ најмалку 74 бода;ИЕЛТС најмалку 6 бода, ИЛЕЦ најмалку Б2 нивo, ФЦЕ положен, БУЛАТС најмалку 60 бода или АПТИС најмалку ниво Б2. За  нивоата Б1 и Б2 преку поседување на меѓународно признат сертификат издаден од официјален европски тестатор, член на здружението АЛТЕ на европски тестатори на Б2 нивото на ЦЕФР односно ИЕЛТС со 5-6 поени, ФЦЕ, БЕК В,ИЛЕК, ИКФЕ,БУЛАТС или Аптис или ТОЕФЕЛ ПБТ најмалку 500 бода, ТОЕФЕЛ ЦБТ најмалку 175 бода или ТОЕФЕЛ ИБТ најмалку 60 бода или ДЕЛФ, ТЦФ или Гете сертификат, Тест Даф.
Треба да стои:,,да има меѓународно признаен сертификат или уверение за познавање на англиски јазик и тоа:ТОЕФЕЛ ИБТ најмалку 30 бода, ИЕЛТС најмалку 3 бода, КЕТ положен, АПТИС најмалку ниво Б2или да има сертификат, уверение или потврда со кое се потврдува познавањето на еден од трите најчесто користени јазици на Европската унија(англиски,француски или германски јазик) на најмалку ниво Б2 од европската референтна рамка за јазици издадени од установа или институција во државата или странство, регистрирана како давател на оваа услуга освен за наставниците кои ги предаваат предметите:англиски, француски и германски јазик).

Никој од советниците не се јави за збор, па се премина на гласање и со 13 гласа ЗА , 1 ОТСУТЕН, 1ИЗЗЕМЕН, НЕМА советници кои гласаа ПРОТИВ, НЕМА ВОЗДРЖАНИ советници точката  Одлука за измена на Статутот на Дом на културата “Димитар Беровски” Берово е усвоена.
(Советничката Марија Буровска беше изземена за време на гласањето на точка 3 од дневниот ред).

4.Шестмесечен Извештај за работа на ЈПКР “Услуга” Берово за 2025 година;
Претседателот на Советот, Петар Ружински отвори расправа по дадената точка.
Претседателот Петар Ружински зеде збор и кажа дека точката е разгледана на Комисија за финансирање,буџет и локален економски развој каде што биле присутни Директорот Илија Рунтевски и економистот Зорица Мамучевска на ЈПКР,,Услуга’’ Берово каде што на самата комисија биле објаснети точките 4 и 5, комисијата имала мнозинство, немало никакви забелешки. Кажа дека Шестмесечниот извештај за работа на ЈПКР,,Услуга’’Берово ги содржи:Секторот за производство на вода,Секторот за дистрибуција на вода и канализација, Сектор за пречистување на урбани и отпадни води, Сектор за комунална хигена и механизација на возила, Сектор за јавна чистота и зеленило, додаде дека за сработеното во ЈПКР,,Услуга’’e прикажано поединечно со бројка за секој сектор во табела од јануари до јуни .
Советничката Виолета Марковска Димовска зеде збор и даде забелешка во врска со точката  за Шестмесечниот извештај на ЈПКР,, Услуга’’ и во точка 2 од дневниот ред  а со оглед на тоа дека има промени на имињата на улиците Моша Пијаде, Неретва, Борис Кидрич треба да се направи нивна корекција со имињата кои што се сега.
Никој од советниците не се јави за збор, па се премина на гласање и со 14 гласа ЗА , 1 ОТСУТЕН, НЕМА ИЗЗЕМЕНИ, НЕМА советници кои гласаа ПРОТИВ, НЕМА ВОЗДРЖАНИ советници точката Шестмесечен Извештај за работа на ЈПКР “Услуга” Берово за 2025 година е усвоена.
5.Шестмесечен Извештај за финансиско работење на ЈПКР “Услуга” Берово за 2025 година
Претседателот на Советот, Петар Ружински отвори расправа по дадената точка.
Претседателот Петар Ружински кажа дека целта на овој финансиски извештај е да се обезбедат информации во врска со финансиската состојба, успешноста на работењето и промените на финансиската состојба на претпријатието за шест месеци.Во Билансот на успехот се прикажани промените кои настанале во претпријатието во одреден временски период и тоа е детален преглед на сите приходи и расходи што ги остварило претпријатието. Во приходите се приходи од продажба на услуги, приходи од субвенции на општината, приходи од тужби, приходи на неплатени камати.Од билансот се забележува дека приходите бележат пораст од 3 420 436 денари.Во трошоци спаѓаат:трошоци за суровини и матерјали,услуги со карактер на матерјални трошоци, останати трошоци на работењето, останати трошоци за вработени. Од Билансот на успехот кажа дека може да се види дека ЈПКР ,,Услуга’’со своето шест месечно работење има остварено загуба од 2 844 995 денари, а вкупните трошоци за 2025 година се зголемени за 4 963 123 денари.
Советничката Славица Фурнаџиска зеде збор и напомена дека во делот на приходите се бележи зголемување за 11.76 индексни поени а во делот каде што се расходите има зголемување на 16.20 индексни поени што значи дека трошоците се поголеми.Воедно, појасни дека се распределени по ставки од каде доаѓа загубата која е таложена секој месец и напомена дека треба да се согледа бидејќи зголемувањето е во делот на плати , во делот на репро матерјали каде што влегува и суровата вода која ЈПКР,,Услуга’’Берово ја плаќа на АД  Водостопанство .Од ова може да се заклучи дека иако приходите се зголемени од покачената цена на вода сепак зголемената инфлација  прави  да трошоците се зголемуваат и со таква тенденција продолжат до крајот на годината. 
Никој од советниците не се јави за збор, па се премина на гласање и со 7 гласа ЗА , 1 ОТСУТЕН,НЕМА ИЗЗЕМЕНИ, НЕМА советници кои гласаа ПРОТИВ, 7 ВОЗДРЖАНИ советници точката Шестмесечен Извештај за финансиско работење на ЈПКР “Услуга” Берово за 2025 година не е усвоена.
6.Предлог Oдлука за прифаќање на донација од Ротари Клуб Скопје-Исток;
Претседателот на Советот, Петар Ружински отвори расправа по дадената точка.
Претседателот Петар Ружински зеде збор, кажа дека Ротари Клуб Скопје Исток како Здружение на граѓани ангажирано во активности од јавен карактер во рамки на реализирана хуманитарна акција за подршка на теренските возила ТППЕ Берово обезбедило средства за донација на:стартер за полнач 500А – едно парче, брусалка ДГА504РТЕ- едно парче. Вкупната вредност на донацијата изнесува 39.998 денари.Целта на донацијата е да се подобрат условите за теренско делување на ТППЕ Берово да се овозможи дополнителна опременост со оглед на актуелните потреби и ограничените ресурси.Претседателот Петар Ружински се заблагодари во името на сите советници за донацијата. 
Никој од советниците не се јави за збор, па се премина на гласање и со 14 гласа ЗА , 1 ОТСУТЕН,НЕМА ИЗЗЕМЕНИ, НЕМА советници кои гласаа ПРОТИВ, НЕМА ВОЗДРЖАНИ советници точката Предлог Oдлука за прифаќање на донација од Ротари Клуб Скопје-Исток е усвоена.
7.Предлог Oдлука за прифаќање на донација од Ротари Клуб Скопје-Запад;
Претседателот на Советот, Петар Ружински отвори расправа по дадената точка.
[bookmark: _Hlk206500535]Со оваа одлука, Општина Берово ја прифаќа донацијата која ќе биде дадена во добра и услуги од давателот Ротари Клуб Скопје – Запад.Донацијата која ќе биде дадена на Општина Берово е опрема/униформа за вработените во ТППЕ Берово и тоа:панталони за шумски пожари сертифицирано по МКС EN ISO 15384, MKC EN 1149-5:2018 и МКС EN ISO 11612:2015 A1+A2+B1+C1+F1  – 16 броја и професионални полувисоки чизми за шумски пожари во согласност со МКС EN 15090 F1A+HI3+SRC+CI+R – 16 пара.Донацијата на оваа Одлука ќе се користи за потребите на ТППЕ Берово. Целта на донацијата е да се подобрат условите за теренско делување на ТППЕ Берово.
 Никој од советниците не се јави за збор, па се премина на гласање и со 14 гласа ЗА , 1 ОТСУТЕН,НЕМА ИЗЗЕМЕНИ, НЕМА советници кои гласаа ПРОТИВ, НЕМА ВОЗДРЖАНИ советници точката Предлог Oдлука за прифаќање на донација од Ротари Клуб Скопје-Запад е усвоена.
8.Статутарна одлука за изменување и дополнување на Статутот на ООУ “Дедо Иљо Малешевски” Берово;
Претседателот на Советот, Петар Ружински отвори расправа по дадената точка.
Советничка Викторија Спенџарска Стеен зеде збор каде што го цитираше член 1 од Статутарната Одлука за именување и дополнување на Статутот на ООУ,,Дедо Иљо Малешевски’’кој гласи: член 12 став(9) зборовите,,Упатство за постапките и пријавување и заштита на ученик жртва на која било од формите на насилство, злоупотреба и занемарување бр.18-6570/1 од 06.07.2020 година на Министерството за образование и наука се заменуваат со зборовите:Правилникот за начинот на пријавување и заштита на ученик – жртва на која било од формите на насилство, злоупотреба и занемарување бр.18-9670/1 од 07.07.2025 година на Министерството за образование и наука.
 Никој од советниците не се јави за збор, па се премина на гласање и со 13 гласа ЗА , 1 ОТСУТЕН,1 ИЗЗЕМЕН, НЕМА советници кои гласаа ПРОТИВ, НЕМА ВОЗДРЖАНИ советници точката Статутарна одлука за изменување и дополнување на Статутот на ООУ “Дедо Иљо Малешевски” Берово е усвоена.
9.Советнички иницијативи и прашања
10.Барања од институции и граѓани
1.Барање од Маја Зелнички
	На 69-тата Седница на Совет на Општина Берово одржана на ден 27.08.2025 година, под точка Барања од институции и граѓани, разгледано е Барањето на Маја Зелнички примено во Општина Берово со архивски Бр.09-3107/1 од 13.08.2025 година и е донесен следниот:З А К Л У Ч О К Со оглед на фактот што на ден 09.08.2025 година, Собранието на РСМ распиша избори за членови на советите на општините и Советот на Градот Скопје и за градоначалници на општините и за градоначалник на Градот Скопје, согласно позитивните законски прописи, како и согласно насоките на ДИК, постојат одредени ограничувања во постапувањата на јавните и локалните институции и органи за време на изборниот процес.Од тие причини барањето за разрешување од член на Совет за социјална заштита, претставник од АВРСМ, ќе биде ставено на следната наредна седница на Совет на Општина Берово кога ќе бидат завршени законските ограничувања.Во меѓувреме,Советот на Општина Берово бара Агенцијата за вработување на Република Северна Македонија да номинира нов претставник од редот на вработените, кој ќе биде член на Советот за социјална заштита.
Точките на дневен ред се исцрпени и седницата е завршена во 9:30  часот.
 	На крајот од седницата Претседателот  на Совет на Општина Берово, Петар Ружински  се заблагодари на советниците за присуството. 

 Усвоен со                                                                                                             
Бр.09- 3616/1                                                                                                                                                  13.10.2025 додина                                                                                                                  
Берово

         Записничар                                                                                             Претседател на Совет             
     Данче Василевска                                                                                           Петар Ружински
  ____________________                                 М.П.                                            ___________________      
                (потпис)                                                                                                        (потпис)                                                                                              

